DNEVNI AVAZ, 14.03.2007.godine

„Sve pravosudne institucije u Srednjobosanskom kantonu pokazuju značajan napredak i vrlo su blizu uspostavljanja standarda efikasnog pravosuđa“, izjavio je 13.03.2007.godine u Novom Travniku predsjednik Visokog sudskog i tužilačkog vijeća Branko Perić.

Ipak, SBK ima jedan ozbiljan problem, a to je kapacitet zatvora u Busovači.

„Taj problem treba hitno rješavati. Nedopustivo je da osuđeni ljudi ne mogu biti prihvaćeni u zatvore i bivaju na slobodi duže vrijeme. Time se u pitanje dovodi svrha kažnjavanja“ – kazao je Perić.

OSLOBOĐENJE, 14.03.2007.godine

Delegacija VSTVBiH u Novom Travniku

Sudije i tužioci podstanari


Delegaciju VSTV na ulici dočekao i Ante Anić, protestujući zbog odluka suda o vraćanju njegove imovine


NOVI TRAVNIK, Branko Perić, predsjednik Visokog sudskog i tužilačkog vijeća BiH, zajedno sa saradnicima, boravio je u utorak, 13.03.2007.godine, u Novom Travniku i tom prilikom susreo se sa čelnim ljudima u sudovima i tužilaštvima iz Srednjobosanskog kantona.


U zgradi Kantonalnog suda upriličena je press-konferencija na kojoj su, između ostalog, naglašeni dosadašnji rezultati provedene reforme pravosuđa u BiH, odnosno SBK.


„Građani SBK mogu za jedan dan sada dobiti zemljišno-knjižni izvadak, ili izvještaj o zemljišno-knjižnim promjenama. Procedura registracije privrednih subjekata traje sedam dana. U radu pravosudnih organa postoje, naravno, i problemi. Gorući je nedostatak osgovarajućeg smještaja u zatvoru u Busovači, zbog čega su mnoga lica osuđena  pravosnažnim odlukama na izdržavanje zatvorske kazne na slobodi. Također, Kantonalni sud SBK još radi u iznajmljenom prostoru“, naglasio je Branko Perić.


Sjenu na dobre rezultate bacio je protest Ante Anića iz Travnika koji je sa transparentom u rukama, po ko zna koji put, od pravosudnih organa BiH zatražio konačno stavljanje tačke na njegov slučaj.


„Po izbijanju rata u BiH bio sam pripradnik Civilne zaštite. U vrijeme sukoba sa HVO, Armija BiH mi je izuzela strojeve koji mi ni do danas nisu vraćeni. Moj primjer najbolje potvrđuje kako radi bh pravosuđe“, ogorčen je Anto Anić, posebno zbog toga što, kako kaže, zna gdje se nalaze njegova vozila.


Na poziv novinara da prokomentariše Anićev slučaj, Branko Perić je izjavio: „Veoma je važno da postoji sistem u kojem se svaka odluka može preispitati. Tako se i odluka Ante Anića može preispitati na Višem sudu i Ustavnom sudu ukoliko su povrijeđena ustavna prava, pa čak i u Strazburu“.

